
Shivarahasyavishayakathanam

శివరహస్యవిషయకథనమ్

(శివరహస్యాన్తర్గతే  ఈశాఖ్యే)
- జైగీషవ్యస్కన్దసంవాదే   -

స్కన్ద ఉవాచ ।
అనుక్రమణికాధ్యాయమంశానాం  కథనం ద్విజాః ।
తత్ర తత్ర మహేశస్య కథాఽఽఖ్యానమనుత్తమమ్ ॥ ౧॥
మహేశాంశః ప్రథమతో  నామతశ్చాత్ర విశ్రుతః  ।
జైగీషవ్యప్రసాదార్థం    మహాదేవస్య చాగమః ॥౨॥
గణానాం దేవసఙ్ఘానాం  మమ సంవాదకీర్తనమ్ ।
కైలాసవర్ణనం   చైవ  ద్వారగోపురవర్ణనమ్  ॥ ౩॥
కైలాసేశ్వరపూజాయా  లిఙ్గాధ్యాయస్య  కీర్తనమ్ ।
కైలాసస్య  తపశ్చర్యా గాణపత్యప్రసాదనమ్  ॥ ౪॥
తన్మౌలౌ వసతిః శమ్భోర్జిజ్ఞాసాఽమరసత్తమే   ।
జ్ఞానార్థకథనం   చైవ  ఆత్మలిఙ్గస్య  పూజనమ్ ॥ ౫॥
ప్రథమేఽంశే  కథాఖ్యానముక్తం దేవ్యై  శివేన హి ।
అష్టశ్లోకసహస్రేణ    శివేనోక్తోఽయమద్భుతః ॥౬॥
ద్వితీయాంశో భవేన్నామ్నా కథితః శ్రీశివేన  హి ।
దేవ్యా తపఃప్రసాదం  చ మణిద్వీపోపవర్ణనమ్  ॥ ౭॥
చిన్తామణిగృహస్యాత్రవర్ణనం   శ్రీపురస్య  చ ।
తస్మాత్కైలాసగమనం  కామకామేశ్వరత్మకమ్ ॥౮॥
విగ్రహం  దేవదేవస్య హిమాచలసమాగమః ।
హిమాచలాలోకనం చ కైలాసస్య  శివస్య తు ॥౯॥
దేవ్యాశ్చ ప్రేషణం  తత్ర మనోన్మన్యాః సముద్భవః ।

దుర్వాససో మహిమ్నశ్చ కథనం తత్ప్రసాదనమ్ ॥ ౧౦॥
ద్వితీయేఽంశే ప్రకథితం  మహాదేవేన తత్ర హి ।
శ్లోకానాం  త్రిసహస్రేణ   గౌర్యై  తత్ర మహామునే ॥ ౧౧॥
తృతీయో హరసంజ్ఞోఽత్ర  త్రిణేత్రేణైవ    చాకథి ।
కేదారదర్శనం తత్ర వ్యాసస్యాపి ద్విజైః  సహ ॥ ౧౨॥
గాయత్ర్యాస్తపసః   సిద్ధిర్దేవ్యానయనకీర్తనమ్   ।
గణానాం ప్రేషణం  చైవ  రుద్రస్తవనకీర్తనమ్   ॥ ౧౩॥
వేదపాదస్తవశ్చాపి చమకప్రార్థనా   తథా ।
తీర్థేశచన్దనస్యాపి   మహాత్మ్యం మానసార్చనమ్ ॥ ౧౪॥
శ్రీశైలకీర్తనం    చైవ  జనకస్య మునేస్తథా ।
సంవాదో వై రత్ననిధేః పద్మావత్యా ప్రకీర్తితః   ॥ ౧౫॥
యమలోకస్య వృత్తాన్తం  నర్మదాగఙ్గయోర్వరమ్  ।
భస్మరుద్రాక్షమాహాత్మ్యం  వ్రతస్య  పరికీర్తనమ్ ॥ ౧౬॥
రాజ్ఞో యమస్య పుత్రైశ్చ  శివార్చనకథానకమ్ ।
శివదుణ్ఢిచరిత్రం   చ భాగద్వయమిదం ద్విజాః ॥ ౧౭॥
త్రయస్త్రింశత్సహస్రేణ    శ్లోకైరంశః   ప్రకీర్తితః   ।
చతుర్థః  శివసంజ్ఞోఽత్ర  కథితోఽస్తి శివేన హి ॥ ౧౮॥
నన్దిభృఙ్గ్యుపమన్యూనాం   గాణపత్యస్తుతిక్రమః  ।
చతుః సహస్రతః  ప్రోక్తో  హ్యంశో గౌర్యై  పినాకినా ॥ ౧౯॥
పఞ్చమో భర్గసంజ్ఞో  హి లిఙ్గద్వాదశవర్ణనమ్   ।
వామదేవస్తుతిశ్చైవ  నామసాహస్రకీర్తనమ్   ॥౨౦॥
గఙ్గద్వారప్రభాసస్య   ప్రభావః  పుష్కరస్య చ ।
షట్సహస్రేణ  కథితో దేవ్యై  దేవేన శమ్భునా ॥౨౧॥
శఙ్కరాఖ్యాంశకః షష్ఠః  వ్యాససూత్రాదికీర్తనమ్  ।
శ్రుతిసిద్ధాన్తరాద్ధాన్తో     జ్ఞానయోగప్రకాశనమ్   ॥౨౨॥
నిదాఘఋభుసంవాదోఽవిముక్తానువర్ణనమ్  ।
పఞ్చసాహస్రతః  ప్రోక్తః   శివాయై శ్రీశివేన  హి ॥౨౩॥

ఉగ్రో నామ్నా సప్తమాంశః కథితః శివకాశకృత్ ।
సహస్రనామకథనం  వైష్ణవం   తు మహిమ్నకమ్ ॥౨౪॥
పుష్పదన్తమహిమ్నశ్చ నామ్నామష్టోత్తరం   శతమ్ ।
శ్రీమద్దక్షిణకైలాసశోణవృద్ధాచలప్రభోః      ॥౨౫॥
శ్రీమదభ్రసభాయాశ్చ   కాఞ్చీకుమ్భేశ్వరస్య చ ।
మధ్యార్జునప్రభావం   చ కీర్తితం తత్ర విస్తరాత్  ॥౨౬॥
చతుర్దశ  సహస్రేణ  శ్లోకానాం  తత్ర శఙ్కరః ।
భీమాఖ్యయాఽష్టమాంశోఽత్ర  కథితః శఙ్కరేణ హి ॥౨౭॥
కద్రూసుపర్ణీసంవాదః   కాశ్యపస్య ప్రసాదనమ్  ।
అమృతాహరణం తత్ర నాగభూషత్వమీశితుః ॥౨౮॥
పాతాలలిఙ్గమహిమా  బిల్వోత్పత్తిః ప్రకీర్తితా   ।
చతుః సహస్రతః  శ్లోకైః   ప్రోక్తో  దేవేన తత్ర హి ॥౨౯॥
సదాశివాఖ్యో నవమః కలిధర్మప్రబోధకః  ।
భూతభవ్యాదిభక్తానాం సుచరిత్రకథాశ్రయః   ॥ ౩౦॥
సహస్రసప్తశ్లోకేన   సోంఽశః ప్రోక్తః   శివేన హి ।
ఈశ్వరాఖ్యోఽత్ర దశమః భస్మరుద్రాక్షధారణాత్  ॥ ౩౧॥
రుద్రపఞ్చాక్షరస్యాపి  శివలిఙ్గమహోదయః  ।
శివధర్మప్రశంసార్థాః   శివభక్తార్చనే ఫలమ్ ॥ ౩౨॥
అష్టశ్లోకసహస్రేణ    కథితోఽస్తి పినాకినా ।
ఏకాదశో మహాదేవః ప్రోక్తోఽయం  నామతో మునే ॥ ౩౩॥
ఆభిషేచనికానాం తు కాలం పుష్పేషు వై ఫలమ్ ।
మాసి మాస్యర్చనస్యాపి సోమవారాష్టమీషు  చ ॥ ౩౪॥
ప్రదోషే  చ చతుర్దశ్యాం  పూజనే చ ఫలం ద్విజ ।
షట్పఞ్చాశద్దేశమధ్యస్థశివక్షేత్రానుకీర్తనమ్    ॥ ౩౫॥
షట్సహస్రేణ  కథితః శ్లోకైరత్ర   శివేన హి ।
ఈశాఖ్యో ద్వాదశాంశోఽయం యత్ర దక్షవినాశనమ్ ॥ ౩౬॥
ఉద్వాహశ్చ తథా శమ్భోః స్కన్దోత్పత్యసురార్దనమ్   ।
స్కన్దస్య  చ శివస్యైవ  నామసాహస్రకీర్తనమ్   ॥ ౩౭॥

రుద్రస్తుతిర్వేదపాదజయస్తుత్యుపవర్ణనమ్   ।
అవిముక్తప్రవేశం  చ జైగీషవ్యస్య  సత్తమాః ॥ ౩౮॥
అనుక్రమేణ  కథనం శ్రవణే  మహిమాఽస్య హి ।
తథా పఞ్చసహస్రేణ  శ్లోకైరేష   శివోదితః ॥ ౩౯॥
శివస్యైవం  రహస్యార్థరత్నాకరమిదం  మునే ।
ప్రథమః  షాష్టికోఽధ్యాయో  ద్వితీయస్త్రింశతాకృతః  ॥ ౪౦॥
తృతీయస్త్రిశతం  మానే త్రిధాభూతోఽయముత్తమః  ।
చతుర్థః  పఞ్చత్రింశచ్చ  చత్వారింశచ్చ పఞ్చమః ॥ ౪౧॥
షష్ఠః  పఞ్చాశతా ప్రోక్తః   సప్తమః  పఞ్చవింశతిః ।
శివస్థానానుకథనః  సప్తమో ద్విశతాత్మకః ॥ ౪౨॥
అష్టమస్త్రింశదధ్యాయః   షష్షష్టిర్నవమే   ద్విజ ।
దశమస్త్రింశతం  ప్రోక్తో  మునే ఏకాదశోఽపి హి ॥ ౪౩॥
పఞ్చాశద్ ద్వాదశాంశోఽత్ర హ్యధ్యాయాః పరికీర్తితాః ॥ ౪౪॥
॥ ఇతి శివరహస్యాన్తర్గతే  శివరహస్యవిషయకథనం సమ్పూర్ణమ్  ॥
-॥ శ్రీశివరహస్యమ్  ।ఈశాఖ్యః ద్వాదశమాంశః । ౩౬ ఫలశ్రవణకథనమ్  । ౧-౪౪ ॥
- .. shrIshivarahasyam . IshAkhyaH dvAdashamAMshaH . 36 phalashravaNakathanam .

1-44 ..

Notes:

Skanda స్కన్ద details to Jaigīṣavya జైగీషవ్య  about the contents of the Twelve Sections

- Dvādaśāṁśāḥ ద్వాదశాంశాః of The ŚivaRahasyam శివరహస్యమ్ that are named

sequentially as Māheśaḥ/Māheshvaraḥమాహేశః/మాహేశ్వరః, Bhavaḥ భవః, Haraḥహరః,
Śivaḥ శివః, Bhargaḥ భర్గః , Śaṅkaraḥ శఙ్కరః, Ugraḥ ఉగ్రః , Bhīmaḥ భీమః, Sadāśivaḥ
సదాశివః, Īśvaraఈశ్వర, Mahādevaḥమహాదేవః and Īśaḥఈశః.
The number of Chapters in each Aṁśaఅంశ has been mentioned too, some of which differ

from those found in the referenced source publication.

A description of the contents of the Twelve Sections - Dvādaśāṁśāḥద్వాదశాంశాః of The
ŚivaRahasyam శివరహస్యమ్ given in the beginning of the Prathamāṃśaḥప్రథమాంశః  can
be accessed from one of the links below.

